
GODIŠNJI IZVJEŠTAJ O RADU UFFBIH ZA 2015. GODINU
Upravni odbor UFFBiH je nastavio sa redovnim aktivnostima u skladu sa planom za 2015. godinu. Završen je dokument pod nazivom: Primjedbe i sugestije za reviziju „Plave knjige“ i upućen Federalnom zavodu za javno zdravstvo.
XXII sjednica UO UFFBiH održana je 21.02.2015. u Banji „Terme“, Ilidža. Na dnevnom redu ove sjednice su usvojeni Izvještaj o radu za 2014. godinu, Plan aktivnosti za 2015. godinu Financijski izvještaj za 2014. godinu i Financijski plan za 2014. godinu.  Također je donešena odluka da na kongres u Makedoniju idu predsjednica Mirjana Dujmović i predsjednica Odbora za obrazovanje i usavršavanje Šejla Imamović. (Izvještaj o odlasku na kongres u prilogu).
Pošto se Upravni odbor UFTRS pismenim putem izjasnio protiv članstva UFFBiH u WCPT-u, dogovoreno je da se održi sastanak timova, predstavnika dva udruženja o ovoj temi.

Sastanak je održan u Hotelu Vrbas u Banja Luci, a ispred UFFBiH su sastanku prisustvovali: predsjednica Mirjana Dujmović, predsjednik Skupštine Jasmin Avdović, predsjednica Poslovnice Zenica-Srednja Bosna Šejla Imamović i blagajnik Damir Operhal.

S obzirom da UFFBiH nikad nije dobio izvještaj i zapisnik sa ovog sastanka, a koji su bili dužni poslati članovi tima UFTRS, zaključeno je da njihovi postupci nisu u interesu struke i.služe odugovlačenju bilo kakvih aktivnosti vezanih za formiranje Asocijacije fizioterapeuta BiH. Isto je bilo uočljivo i tokom navedenog sastanka, na kojem je glavnu riječ u ime UFTRS vodio odvjetnik kojeg su doveli na sastanak, a u prilog ovom zaključku je išla i izjava predsjednice UFTRS Dijane Brborović da se”njima ne žuri ući u članstvo WCPT”.

Od početka 2015. godine, predsjednica UFFBiH je vodila stalnu korespondenciju između Generalne sekretarice WCPT Brenda Mayers, a u vezi sa članstvom UFFBiH u WCPT-u. Osim pismene korespondencije, održana su i dva razgovora putem skypa sa generalnom sekretaricom WCPT-a u kojima se nastojalo iznaći rješenje situacije vezane za Aplikaciju UFFBiH u članstvo WCPT. U razgovoru vođenom 12. 02. 2015. Godine, Brenda Mayers je predložila da, s obzirom na odbijanje predstavnika UFTRS da potpišu pristanak za članstvo UFFBiH u WCPT, UFFBiH nastavi sa procesom Aplikacije za članstvo u WCPT I da istovremeno radi na formiranju jedinstvene Asocijacije fizioterapeuta BiH zajedno sa UFTRS. 

Odluka o nastavku aktivnosti vezanih za članstvo u WCPT je donešena na V redovnoj sjednici Skupštine UFFBiH, održanoj 21. 02. 2015. U hotelu Terme, Ilidža, nakon što je predsjednica podnijela izvještaj o dosadašnjim aktivnostima vezanim za članstvo u WCPT. Pored ovoga, usvojen je i Zapisnik Vanredne sjednice Skupštine UFFBiH, održane u novembru 2014. u Hotelu Central u Vitezu. 
Skupština je usvojila i Izvještaj o radu za 2014. godinu, Plan aktivnosti za 2015., Financijski izvještaj i Financijski plan za 2014. godinu.

Donešena je i odluka o angažiranju odvjetnika koji će zastupati UFFBiH u sporu protiv Komore fizioterapeuta na Općinskom sudu u Mostaru. U tom cilju je obavljen razgovor sa Alijom Oručem, advokatom iz Sarajeva kojemu je data punomoć za zastupanje UFFBiH u navedenom procesu. Navedeni advokat je odmah poduzeo sve potrebne mjere i podnio tužbu nadležnom Općinskom sudu u Mostaru protiv svih osnivača Komore fizioterapeuta.
Kako je nastavljena pismena korespondencija sa generalnom sekretaricom WCPT-a vezana za članstvo UFFBiH u WCPT, došlo se do zaključka da je potrebno održati još jedan razgovor putem skypa. U navedenom razgovoru, održanom 21. 03. 2015. godine, sudjelovala je i podpredsjednica WCPT Margot Skinner. Razgovor je trajao gotovo sat vremena i u toku razgovora su predstavnice WCPT-a provjerile sva relevantna pitanja i informacije vezane za članstvo UFFBiH u WCPT. Na kraju razgovora su dale obećanje predsjednici da će odluka o članstvu UFFBiH u WCPT biti donešena za par dana o čemu ćemo dobiti pismenu obavjest.

Obavjest o prijemu u članstvo je pristigla nakon par dana, nakon čega je uslijedio poziv za Generalnu Skupštinu WCPT u Singapore-u na kojoj je predviđena svečana ceremonija prijema 
novih članica u WCPT (Izvještaj o putovnaju na Generalnu Skupštinu u Singapore u prilogu). 
11. i 12. 04. 2015. godine u hotelu Terme, Ilidža, uspješno je održana III radionica manualne terapije na temu Tretman gornjeg uda koju je vodio mr.dr. sci. Aleksandar Stošić

XXIII sjednica Upravnog odbora UFFBiH je održana u subotu, 23. 05. 2015. godine u hotelu Hollywood na Ilidži. Na dnevnom redu sjednice pod točkom 1. je predsjednica UFFBiH podnijela izvještaj o putovanju u Singapore na 18. Generalnu skupštinu WCPT na kojoj je održana svečana ceremonija prijema u članstvo WCPT.

Pod točkom 2. Se raspravljalo o neopozivoj ostavci dosadašnjeg blagajnika Amira Handžića te je donešena odluka o njegovom razrješenju, a na mjesto vršitelja dužnosti blagajnika UFFBiH izabran je Damir Operhal,  koji će ovu dužnost obavljati do imenovanja na sljedećoj sjednici Skupštine UFFBiH. Pod istom točkom dnevnog reda je donešena odluka i da se briše deponovani potpis Amira Handžića, a deponuje potpis Damira Operhala kako bi se mogle obavljati potrebne financijske transakcije.

Zbog preuzimanja dužnosti VD blagajnika, Damir Operhal je smijenjen sa dužnosti predsjednika odbora za obrazovanje i usavršavanje, a na mjesto predsjednika ovog odbora imenovana je Šejla Imamović, dosadašnja predsjednica poslovnice Zenica-Srednja Bosna. Na prijedlog Šejle Imamović donešena je i odluka da se konsultira Esad Hamzić iz Olova o mogućnosti preuzimanja dužnosti predsjednika poslovnice Zenica-Srednja Bosna.

Pod točkom 3. Dnevnog reda sjednice raspravljalo se o ostavci Melihe Pirić, predsjednice poslovnice Tuzla, koja je dala ostavku iz privatnih razloga.

Upravni odbor je donio odluku da se raspiše natječaj za izbor predsjednika poslovnice Tuzla najkasnije u roku 15 dana od dana donošenja ove odluke. Također je donešena odluka o raspisivanju istog natječaja za mjesto predsjednika poslovnice Bihać.

U sklopu točke 4. Dnevnog reda se raspravljalo o, do sada poduzetim, aktivnostima i radu UFFBiH, te o popisu sudionika tečajeva normalnog pokreta i Osnovnog Bobath tečaja i zaključeno je da je broj polaznika popunjen za Osnovni Bobath tečaj, a za Normalni pokret ima još par mjesta jer je maksimalni broj polaznika 20.

Pod istom točkom dnevnog reda su donešene odluke o budućim aktivnostima UFFBiH, odluka o štampanju brošure povodom Međunarodnog dana fizioterapeuta, a najvažnija odluka u tom smislu je organizacija 2. Međunarodnog kongresa fizioterapeuta BiH koji će se održati:

12. - 15. maja/svibnja 2016. godine.

Pod točkom 5. Dnevnog redao dlučeno je da se XXIV sjednica Upravnog odbora UFFBiH održi u septembru. 

Natječaj Broj: 254/15 za izbor predsjednika poslovnice Tuzla i poslovnice Bihać raspisan je 
i objavljen 10. 06. 2015. Na navedeni natječaj se do sada nije prijavio nitko iz navedene dvije poslovnice. 
23. 05. 2015. Godine u hotelu Hollywood održana je I sjednica uPravnog odbora UFuBiH na kojoj je podnešen izvještaj sa sjednice Skupštine, Izvještaj predsjednice o putovanju u Singapore na Generalnu Skupštinu WCPT-a I donešene odluke o aktivnostima koje se imaju poduzeti do kraja 2015. Godine.

Na istoj sjednici je donešena odluka o organizaciji Tribine o obrazovanju fizioterapeuta u BiH na koju je trebala biti pozvana i predsjednica ER-WCPT Sarah Bazin i svi relevantni subjekti iz političkog i obrazovnog miljea BiH.

U toku ljeta je prevedena brošura koju je poslao WCPT svim organizacijama članicama, a povodmo Međunarodnog dana fizioterapeuta. Ista je tiskana i podijeljena u sve ustanove u svim poslovnicama UFFBiH.

Predsjednica Mirjana Dujmović je u junu/lipnju imala konstruktivan sastanak sa novim Federalnim ministrom zdravstva, dr. Mandićem na kojem ga je upoznala sa trenutnom situacijom u struci i svim poduzetim radnjama i aktivnostima UFFBiH. Ministar Mandić je izrazio zadovoljstvo prema našem radu i dao svoju punu podršku svim našim aktivnostima.

II sjednica Upravnog odbora UFuBiH je održana u hotelu Hollywood, 12. 09. 2015. Na kojoj je donešena odluka da se Tribina o obrazovanju održi 10. 11. 2015. godine u hotelu Bosnia.

Na prijedlog predsjednika Odbora za obrazovanje i usavršavanje, donešena je odluka da radovi za kongres budu istraživačkog karaktera i da se podigne kvaliteta izlaganja na 2. međunarodnom kongresu fizioterapeuta. Predložen je i izabran Organizacijski odbor kongresa kojeg čine: Mirjana Dujmović, Gordan Bajić, Šejla Imamović, Haris Kapetanović, Bakir Katana, Damir Operhal i Jasmin Avdović.

19. 09. 2015. Godine, u hotelu Hollywood na Ilidži, održana je XXIV sjednica Upravnog odbora UFFBiH na kojoj je podnešen izvještaj o dosadašnjim aktivnostima, kao i Izvještaj o održanom tečaju Normalnogh pokreta i prvom dijelu  Bobath tečaja za tretman odraslih. Navedeni tečajevi su uspješno održani u hotelu Reumal u Fojnici.
Ahmed Spahić je predložio da se obustave sve  daljnje aktivnosti UFFBiH do izbora novih predsjednika poslovnice Tuzla i poslovnice Bihać. U tom cilju je predloženo da se poduzmu određene aktivnosti na animiranju članstva u navedenim poslovnicama kako bi se netko prijavio na na natječaj. Na žalost, nije postojala volja kolega u navedenim poslovnicama za održavanje bilo kakvog sastanka, te isti nisu ni održani.

Generalna sekretarica WCPT-a je upoznala predsjednicu o podnošenju prosvjedne note od strane UFTRS, a zbog prijema UFFBiH u članstvo WCPT I zatražila ponovo razgovor putem skypa kako bi se informirala o događanjima između UFFBiH i UFTRS te zatražila da predsjednica Dujmović pregleda sve dokumente koje je predsjednica UFTRS poslala na adresu WCPT i ER-WCPT i da svoje mišljenje o navedenom.

Na poziv predsjednika DFS-a, predsjednica Mirjana Dujmović je otputovala na 7. kongres fizioterapeuta Srbije koji se održavao  08. – 11. 10. 2015. godine u Nišu (Izvještaj sa kongresa u prilogu).

S obzirom na događaje koji su uslijedili prije kongresa u Nišu i na događaje na samom kongresu, kao i postupke kolegica Dijane Brborović iz UFTRS i Maje Zajko iz nelegalne Komore fizioterapeuta, predsjednica ER-WCPT Sarah Bazin je, sa žaljenjem, izjavila kako, iako je već ranije prihvatila naš poziv, moramo odgoditi do daljnjeg planiranu Tribinu o obrazovanju fizioterapeuta. Tribina je odgođena o čemu su obavješteni svi pozvani sudionici.
Drugi dio Bobath tečaja za tretman odraslih uspješno je održan u hotelu Reumal, Fojnica 10. – 17. 10. 2015. Zbog iznenadnog, nenajvaljenog i neprofesionalnog otkazivanja prevoditeljice, angažirane u cilju prevođenja tečaja sa engleskog jezika, predsjednica je morala napustiti kongres u Nišu i hitno se vratiti kako bi prevodila za vrijeme Bobath tečaja.

Do kraja godine su poduzimane aktivnosti oko organizacije 2. Međunarodnog kongresa fizioterapeuta BiH koji će se održati u hotelu Terme, Ilidža 12. – 15. 05. 2016. godine.

Postignuti su dogovori sa Doris Kutcher-Meurer, Bobath instruktor, Beate Carriere, instruktoricom za radionicu o inkontinenciji, dr. Aleksandrom Stošićem za radionicu manualne terapije i Minom Jelačić za radionicu Schrot metode na 2. Kongresu, angažiran dizajner za izradu plakata kongresa, te poduzete aktivnosti za odabir najpovoljnije štamparije za izradu kongresnih materijala.
	Molim vas da sve sugestije i ispravke pošaljete e-mailom, najkasnije do nedjelje kako bih mogla ispraviti sve i pripremiti za slanje delegatima Skupštine!


Podnosilac izvještaja: Predsjednica UFFBiH

Mirjana Dujmović

